
RAQAMLI SAN’AT HAMDA U ASOSIDA O’QITISHNING O’ZIGA XOS 

JIHATLARI VA METODIK ASOSLARI 

 

Badirdinov Doniyorbek Shavkatjon o‘g‘li, 

Namangan davlat pedagogika instituti 

Art pedagogika kafedrasi o‘qituvchisi 

 

Zamonaviy texnologiyalarning jadal rivojlanishi hayotning barcha 

sohalariga, xususan san’atga ham sezilarli ta’sir ko‘rsatmoqda. An’anaviy tasviriy 

san’at uslublariga raqamli vositalarning kirib kelishi yangi ifoda imkoniyatlarini 

yuzaga keltirdi. Xususan, rassomlar endilikda turli ilovalar va texnik vositalar 

yordamida ana’anaviy san’at namunalarini raqamli shaklda takrorlashi yoki o’z 

ijodiy g’oyalarini yangicha uslub va ko’rinishlarda namoyish eta olishi mumkin. 

Qolaversa, mazkur integratsiya rassomlarda ijodga oid turli madaniyatlarni bir 

joyda jamlash orqali o’z kasbiy ko’nikmalarini rivojlantirish imkoniyatini berdi 

(Qui va Zhiang, 2023) Ijodiy ifodaning bunday ko’rinishi bugungi kunda raqamli 

san’at nomini olgan. 

Kompyuter, internet texnologiyalari, grafik ilovalar va sun’iy intellekt 

kabilar tomonidan qo'llab-quvvatlanadigan raqamli san’at an'anaviy tarzdagi 

faoliyatga yangi elementlar qo'sha olishi hamda dinamik raqamli ifoda va virtual 

interaktiv xususiyatlari bilan tasviriy ifoda jozibasini qayta taqdim etadi.  

Raqamli san’at ijodkorga raqamli vositalarning keng imkoniyatlaridan 

foydalanib yangi uslub yaratish orqali o’zining ijodiy kreativligini kengaytirishga 

ko’maklashadi (Qui va Zhiang, 2023). Ana’avaiy san’at yaratish texnologiyalari 

foydalanilayotgan vositalardan kelib chiqqan holda chegaralangan ijodiy ifoda 

yaratishni taqdim qilsa, raqamli texnologiyalar tasviriy san’atning turli 

texnikalarini bir joyda jamlash va ular ustida tajribalar o’tkazish imkoniyatini 

beradi. Xususan, moybo’yoqda ishlash texnologiyasi va suvbo’yoqda (akvarel, 

guash va hok.) asar yaratish imkoniyatini o’zari aralashtirib ishlash an’anaviy 

rassomchilikda imkonsiz. Bu vositalarning kimyoviy jihatdan turli muhitlarda 

turlicha reaksiyaga kirishi bilan bog’liq, ammo raqamli vositalarda suvbo’yoz, 

moybo’yoq, qalam kabi an’anaviy va hattoki raqamli vositalarni istalgancha 

aralash holda ishlash imkoniyatini beradi.  

Shuningdek, raqamli san’at yaratishni metodik jihatdan ham samarali deb 

hisoblash mumkin. Bu jarayon, birinchidan, umumta’lim maktablarida an’anaviy 

san’atni o’rgatish jarayonida qisqa muddat ichida ko’proq ma’lumot yetkazish 

bilan foydali bo’lsa, ikkinchidan, o’quvchilarga ijodiy uslub jihatidan noan’anaviy 

g’oyalarini yaratish ustida tajribalar o’tkazish orqali ularda kreativlikni 

rivojlantirishga, uchunchidan, yaratilgan asarni keng ommaga tez va qulay 

yetkazish orqali (Qui va Zhiang, 2023) muloqot va hamkorlik imkoniyatlarini 

oshirishga yordam beradi. 

Shu nuqtai nazardan, raqamli san’atni ta’lim jarayoniga integratsiya qilish 

ta’lim sifati hamda kadr tayyorgarligiga ijobiy ta’sir ko’rsatishi tadqiqotlarda 

tasdiqlangan hamda jahon tajribaside keng qo’llanilmoqda (Isakov, 2023). Ayni 

vaqtda mamlakatimizning pedagogik ta’lim muassasalarida san’atning an’anaviy 

jihatlari raqamli san’atga qaraganda salmoqli o’rin egallaydi. Buni “Tasviriy san’at 

va muhandislik garafikasi” ta’lim yo’nalishning fanlar kesimidagi tahlilida ham 

ko’rishimiz mumkin. Mazkur holat yurtimizning tasviriy san’at o’qitish metodikasi 

ixtisosligida olib borilayotgan tadqiqotlar bilan ham bog’liq. Ya’ni, raqamli 

san’atning metodik jihatdan qay darajada samaradorligi alohida tadqiq qilinmagan 

(Isakov, 2021). Bu esa o’z navbatida mazkur raqamli san’at va uning o’ziga xos 

xususiyatlari borasida izlanishlar olib boorish zaruriyatini yuzaga keltiradi. 

Raqamli san’at tushunchasi 

Raqamli rasm (ing. Digital Art) - bu san’at va texnologiyaning 

uyg‘unlashuvidan hosil bo‘lgan yangi yo‘nalish bo‘lib, kompyuterda turli texnik 

qurilmalar, grafik tasvirlarni qayta ishlash dasturlari va piksellar yordamida 

yaratiladgan vizual va interaktiv san’at shaklidir (Song, 2008; Agyeman, 2015; 

Васильев, 2022; Doole, 2023; Qi, 2024; Tzinhao, 2024; Xie va Wang, 2025). Bu 

uslub an’anaviy san’at vositalaridan (masalan, boʻyoq, qalam) farqli o‘laroq, 

raqamli muhitda ishlaydi va koʻpincha interaktivlik, virtuallik, dinamiklik va 

multimedia imkoniyatlarini keng ko‘lamda o‘z ichiga oladi (Doole, 2023, 

Agyeman, 2015). Bu san’at turida klassik janrlar — portret, natyurmort, peyzaj va 

tarixiy sahnalar — multimedia muhitiga integratsiyalashgan holda ifoda etiladi. 

Bunda tasvirlar kompozitsiyasi, dizayni va vizual tili loyihaviy yondashuv asosida 

yaratiladi, ya’ni bu san’at turi san’atkorlik va dizaynerlik malakalarining sintezi 

sifatida namoyon bo‘ladi (Васильев, 2022). 

Muallif Agyeman (2015) fikricha raqamli rassomchilik – bu san’atkor 

tomonidan vizual obrazlar yaratish jarayonida kompyuterdan vosita sifatida 

foydalanish orqali vujudga keladigan san’at shaklidir. U bu jarayonni “kompyuter 

orqali vizual xarakterdagi tasvirlarni yaratish” deb izohlaydi va bu vosita ijodiy 

jarayonni yengillashtirishini ta’kidlaydi (Agyeman, 2015). Shuningdek, Song 

(2008) tomonidan raqamli san’at bu san’atning vositasi, muhiti va jarayoni sifatida 

ham talqin qilinadi. Qi (2024) esa raqamli san’at pedagogik jihatdan insonning 

estetik va madaniy dunyoqarashini raqamli vositalar orqali rivojlantirishga xizmat 

qilishini ta’kidlaydi. 

Raqamli rasmning haqiqiyligi kompyuter grafikasi texnologiyasining 

yordamiga bog'liq. Kompyuter grafikasi texnologiyasi (CG) ikki o'lchovli yoki uch 

o'lchovli tasvirlarni kompyuter displeyida namoyish qiladigan texnologiya turi 

bo'lib, u grafika, cho'tka yo’nalishlari, teksturalar va raqamli rangtasvirda boshqa 

bo'yash elementlarini taqlid qila oladi (Xie va Wang, 2025).  

Shuningdek, raqamli san’at yaratish faqatgina rassomning shaxshiy ijodiy 

ifodasi bilangina bog’liq bo’lmasdan, san’at asarining iste’molchisi bilan ham 

bog’liq jarayondir. Qui va Zhiang (2023) tadqiqotlarida iste’molchi bilan bog’liq 

bo’lgan ijodiy jarayon o’z ichiga interaktivlik, prototip yaratish kabi an’anaviy 

uslublarga xos bo’lmagan jihatlarni olishi ta’kidlangan (4-rasm) 

 
 

Raqamli san’atni yaratilishning odatiy jarayoni. 

Zamonaviy tadqiqotlar shuni ko’rsatdiki, raqamli san’atni yaratish ijodkordan 

bir vaqtning o’zida raqamli texnologiyalar hamda san’atning an’anaviy 

uslublaridan xabardor mutaxassis bo’lishni talab qiladi 

